



ԱՄՓՈՓԱԹԵՐԹ
«ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՕՐԵՆՔՆԻ ՆԱԽԱԳԾԻ
	
	1. Պաշտպանության նախարարություն
	26․04․2024

	
	ՊՆ/510/4522-2024

	Առաջարկություններ և դիտողություններ առկա չեն։
	

	2. Արտաքին գործերի նախարարություն
	29.04.2024

	
	№ 1111/22906-24

	Առաջարկություններ և դիտողություններ առկա չեն։
	

	3. Էկոնոմիկայի նախարարություն
	29.04.2024

	
	№  01/8365-2024

	Առաջարկություններ և դիտողություններ առկա չեն։
	

	4. ՀՀ պետական եկամուտների կոմիտե
	30.04.2024թ.

	
	№ 01/3-4/26680-2024

	Առաջարկություններ և դիտողություններ առկա չեն։
	

	5. Ներքին գործերի նախարարություն
	30.04.2024թ.

	
	№ 43/6/63867-24

	Առաջարկություններ և դիտողություններ առկա չեն։
	

	6. Առողջապահության նախարարություն
	30.04.2024թ.

	
	№ ԱԱ/11.2/12220-2024

	Առաջարկություններ և դիտողություններ առկա չեն։
	

	7. Աշխատանքի և սոցիալական հարցերի նախարարություն
	02.05.2024

	
	№ ՆՄ/ԳԽ-2/14512-2024

	Առաջարկություններ և դիտողություններ առկա չեն։
	

	8. Բարձր տեխնոլոգիական արդյունաբերության նախարարություն
	30.04.2024

	
	№ 01/17․2/4002-2024

	Առաջարկություններ և դիտողություններ առկա չեն։
	

	9. Կրթության, գիտության, մշակույթի և սպորտի նախարարություն
	02.05.2024

	
	№ 01//13206-2024

	Առաջարկություններ և դիտողություններ առկա չեն։
	

	10.  ՀՀ Հակակոռուպցիոն կոմիտե
	03.05.2024թ.

	
	№ 18-4482-24

	Առաջարկություններ և դիտողություններ առկա չեն։
	

	11. Մարդու իրավունքների պաշտպան
	06․05․2024

	
	№ 01/17․3/1937-2024

	Առաջարկություններ և դիտողություններ առկա չեն։
	

	12. Վարչապետի աշխատակազմի քաղաքացիական ծառայության գրասենյակ
	03.05.2024թ.

	
	№ 42/43.7/15898-2024

	1.Նախագծի 1-ին հոդվածով առաջարկվում է Կոռուպցիայի կանխարգելման հանձնաժողովին վերապահել հանրային իշխանության մարմիններում, պետության կողմից հիմնադրված հիմնադրամներում, 50 և ավելի տոկոս Հայաստանի Հանրապետության և համայնքի մասնակցությամբ առևտրային կազմակերպություններում հանրային իշխանության մարմիններում, ինչպես նաև 50 և ավելի տոկոս պետական և (կամ) համայնքային մասնակցությամբ ընկերություններում կոռուպցիոն ռիսկերի գնահատման և կառավարման գործիքակազմի միասնականության ապահովման, մշակված հակակոռուպցիոն միջոցառումների, ներառյալ՝ բարեվարքության ծրագրերի կատարման նկատմամբ մոնիտորինգի իրականացման և դրանց վերաբերյալ իրավասու մարմիններ առաջարկություններ ներկայացնելու գործառույթը՝ համապատասխան լիազորությունների նախատեսմամբ, ինչպես նաև սահմանել Հանձնաժողովի և նշված կառույցների համագործակցության կառուցակարգերը:
Նախագծին կից ներկայացված հիմնավորման համաձայն՝ անհրաժեշտ է օրենքների, և դրանցից բխող ենթաօրենսդրական ակտերի միջոցով հստակ սահմանել Հանձնաժողովի և հանրային ու մասնավոր ոլորտների սուբյեկտների համագործակցության եզրերը, քանի որ համակարգի արդյունավետությունը մեծապես պայմանավորված է նաև այլ մարմինների համարժեք գործունեությամբ և հորիզոնական մակարդակում համագործակցության խթանմամբ։
Առաջարկվող կարգավորումը խնդրահարույց է «Հանրային ծառայության մասին» օրենքի տրամաբանության տեսանկյունից, քանի որ պետական և համայնքային ոչ առևտրային կազմակերպությունների,  պետության կողմից հիմնադրված հիմնադրամների, 50 և ավելի տոկոս Հայաստանի Հանրապետության և համայնքի մասնակցությամբ առևտրային կազմակերպությունների աշխատողները հանրային ծառայողներ չեն համարվում և նրանց վրա «Հանրային ծառայության մասին» օրենքի կարգավորումները չեն տարածվում։
	Մասամբ է ընդունվել։
Նախագիծը և հիմնավորումը խմբագրվել են: Նախագծում հստակեցվել է այն սուբյեկտների շրջանակը, որտեղ իրականացվելու են կոռուպցիոն ռիսկերի գնահատումներ:
Միաժամանակ հարկ է նշել, որ կոռուպցիոն ռիսկերի գնահատումը գործընթաց է, որի միջոցով մարմինը կամ կազմակերպությունը բացահայտում, վերլուծում և գնահատում է իր գործառույթներում առկա ռիսկերը՝ հակակոռուպցիոն միջոցառումների ծրագրի ընդունման միջոցով կառավարելով դրանք և նվազեցնելով կոռուպցիոն դրսևորումների առաջացման հնարավորությունը: Այս գործընթացը յուրաքանչյուր մարմնի կամ կազմակերպության ներքին հսկողական համակարգի մաս է կազմում, հետևաբար վեջիններիս լիազորությունների շրջանակում ներառված է համակարգի ներդրումից բխող գործողությունների իրականացումը:
Հանձնաժողովի դերն այս գործընթացում համակարգի միասնականության ապահովումը և մասնագիտական աջակցության տրամադրումն է՝ հաշվի առնելով, որ կոռուպցիոն ռիսկերի գնահատումն առաջին հերթին կոռուպցիայի կանխարգելման նպատակ է հետապնդում:
ՏՀԶԿ ստամբուլյան հակակոռուպցիոն գործողությունների ծրագրի մոնիթորինգի 5-րդ փուլի՝ Հայաստանի գնահատման զեկույցը Հայաստանում գործարար բարեվարքության համար կատարողականի մակարդակը գնահատել է ցածր, նշելով, որ հակակոռուպցիոն համապատասխանության կայուն համակարգերի ստեղծումը և պետական մասնակցությամբ ընկերություններում միջազգային չափանիշներին համապատասխան կորպորատիվ կառավարման զարգացումը պետք է ներառվեն Հայաստանի կառավարության առաջնահերթությունների մեջ: Նշված հանգամանքներն ավելի կարևոր են դարձնում պետական մասնակցությամբ ընկերություններում բարեվարքության և կոռուպցիոն ռիսկերի կառավարման համակարգի ներդրման անհրաժեշտությունը։



	2.Նախագծին կից ներկայացված հիմնավորման համաձայն՝ «Բարեվարքության խթանում և կոռուպցիայի կանխարգելում Հայաստանի պետական հատածում» ԵՄ թվինինգ ծրագրի փորձագետների կողմից մշակվել և Հանձնաժողովին է ներկայացվել Հանձնաժողովի մեթոդական աջակցության վարչության՝ պետական մասնակցությամբ ընկերություններում կոռուպցիոն ռիսկերի գնահատման և կառավարման իրականացման համար անհրաժեշտ անձնակազմի հաշվարկի մեթոդաբանությունը, ինչպես նաև վարչության պաշտոններին ներկայացվող որակավորման պահանջների և հմտությունների վերաբերյալ առաջարկ, քանի որ շատ հաճախ դժվարություն է առաջանում առկա հաստիքների համալրման գործընթացում՝ պայմանավորված վերջինիս գործառույթներին վերաբերելի փորձի, հմտությունների առանձնահատկություններով և քաղաքացիական ծառայության համակարգի պաշտոնի անձնագրերով սահմանված նկարագրերի նեղ շրջանակով, մասնավորապես սահմանվում է հանրային ծառայության ոլորտում համապատասխան փորձի առկայության պահանջ, ինչի հետևանքով կոռուպցիոն ռիսկերի գնահատման և կառավարման ոլորտում որոշակի փորձ ունեցող մասնագետների ներգրավումը սահմանափակվում է, քանի որ հանրային ծառայության ոլորտում նշված գործառույթն իրականացնող մասնագետներ առկա չեն, իսկ մասնավոր հատվածի մասնագետները չեն համապատասխանում պաշտոնի անձնագրերով սահմանված նկարագրին:
Այս կապակցությամբ հարկ է նշել, որ «Քաղաքացիական ծառայության մասին» օրենքի համաձայն՝ քաղաքացիական ծառայության պաշտոնի անձնագիրը համապատասխան մարմնի իրավասությունը սահմանող իրավական ակտերից և խնդիրներից բխող քաղաքացիական ծառայողի գործառույթները, իրավունքներն ու պարտականությունները, շփումներն ու հաշվետվողականությունը նկարագրող և այդ գործառույթները արդյունավետ իրականացնելու համար անհրաժեշտ մասնագիտական գիտելիքներ ու կոմպետենցիաներ նախատեսող, կառավարման համակարգում տեղակայվածությունը նախատեսող, սույն օրենքով սահմանված կարգով հաստատված փաստաթուղթ է, որը սահմանվում է՝ ելնելով համապատասխան մարմնի իրավասությունը սահմանող իրավական ակտերով նրա առջև դրված խնդիրներով պայմանավորված կառավարչական տվյալ մակարդակին ներկայացվող մասնագիտական պահանջներից:
Իրավական նորմի մեկնաբանությունից պարզ է դառնում, որ քաղաքացիական ծառայության տվյալ պաշտոնին ներկայացվող մասնագիտական պահանջները, իսկ հիմնավորման մեջ օգտագործվող «պաշտոնի անձնագրերով սահմանված նկարագրերի նեղ շրջանակ»-ը համապատասխան մարմիններում հաստատում է տվյալ պետական մարմնի գլխավոր քարտուղարը։
Ամփոփելով վերոգրյալը՝ հարկ է նկատել, որ համապատասխան մարմինները, ելնելով իրենց առջև դրված խնդիրների իրականացման նպատակից, ամենևին սահմանափակված չեն պաշտոնի անձնագրում սահմանելու այնպիսի պահանջներ, որոնք գրավիչ կլինեն մասնավոր հատվածի մասնագետներ ներգրավելու համար։
	Ընդունվել է:
Հիմնավորման մեջ կատարվել է համապատասխան փոփոխություն։
Նախագծով սահմանվել է, որ հանրային իշխանության մարմիններում, առողջապահության, սոցիալական պաշտպանության, շրջակա միջավայրի պահպանության, փորձագիտության, կառուցապատման կամ ներդրումային ծրագրերի ապահովման բնագավառներում գործունեություն իրականացնող կամ վերջին երեք տարվա ընթացքում պետական բյուջեից սուբսիդիաներ կամ դրամաշնորհներ ստացած պետական և համայնքային ոչ առևտրային կազմակերպություններում, պետության կողմից հիմնադրված հիմնադրամներում, հիսուն տոկոս և ավելի պետական կամ համայնքի կամ պետական ու համայնքի բաժնեմասեր (հանրագումարով) ունեցող ընկերություններում Կոռուպցիայի կանխարգելման հանձնաժողովի կողմից իրականացնում են կոռուպցիոն ռիսկերի գնահատում: 


	13. Ֆինանսների նախարարություն
	07.05.2024

	
	№ 01/11-1/9275-2024

	Ելնելով նախագծերին կից ներկայացված հիմնավորմամբ նախանշված գործողություններից և պահանջներից՝ հայտնում ենք, որ նախագծերի ընդունումը և հետագայում ՀՀ կոռուպցիայի կանգարգելման հանձնաժողովի կողմից համապատասխան գործառույթի իրականացումը կանգեցնելու է ՀՀ պետական բյուջեից լրացուցիչ միջոցներ հատկացնելու անհրաժեշտության, որի չափը գնահատել հնարավոր չէ համապատասխան տվյալների բացակայության պատճառով: Միաժամանակ նախագծերին կից ներկայացված հիմնավորման համաձայն՝ նախագծերի ընդունմամբ պետական բյուջեի եկամուտներում և ծախսերում ավելացումներ կամ նվազեցումներ չեն ակնկալվում: Սակայն հարկ է նշել, որ կոռուպցիոն ռիսկերի գնահատման գործընթացը հանգեցնելու է ֆինանսական որոշակի միջոցների տրամադրման անհրաժեշտության, որի վերաբերյալ հարկ ենք համարում նշել, որ ՀՀ պետական բյուջեով չնախատեսված լրացուցիչ ֆինանսական միջոցների հատկացումը ենթադրում է ՀՀ պետական բյուջեի ծախսերի ավելացում: Ընդհանուր առմամբ, հաշվի առնելով Հայաստանի Հանրապետության ներկայիս սոցիալական և հումանիտար խնդիրներն ու մարտահրավերները և դրանց դիմակայելուն ուղղված ՀՀ կառավարության առաջնահերթությունները՝ առաջարկում ենք հնարավորինս զերծ մնալ ՀՀ պետական բյուջեում լրացուցիչ ծախսերի հանգեցնող նախագծեր ներկայացնելուց:
	 Ընդունվել է:
Հիմնավորման մեջ կատարվել է համապատասխան փոփոխություն։
[bookmark: _GoBack]Միաժամանակ, հարկ է նշել, որ կոռուպցիոն ռիսկերի գնահատման կառուցակարգերի ներդրումը բխում է ՀՀ մի շարք միջազգային պարտավորություններից, ինչպիսիք են՝ Տնտեսական համագործակցության և զարգացման կազմակեռրպության և Եվրոպայի խորհրդի կոռուպցիայի դեմ պայքարի պետությունների խմբի կողմից տրված հանձնարարականները: Բացի այդ կոռուպցիոն ռիսկերի գնահատման ներդրումը բխում է 2019-2022, 2023-2026 թվականների հակակոռուպցիոն ռազմավարությունների, ինչպես նաև Կառավարության գործողությունների ծրագրի դրույթներից:


	14. Գլխավոր դատախազություն
	08.05.2024

	
	№ 02/20.4/8369-2024

	1. ««Կոռուպցիայի կանխարգելման հանձնաժողովի մասին» օրենքում փոփոխություններ կատարելու մասին» օրենքի նախագծով (այսուհետ՝ Նախագիծ) առաջարկվում է «Կոռուպցիայի կանխարգելման հանձնաժողովի մասին» օրենքի (այսուհետ՝ Օրենք) 23-րդ հոդվածի 1-ին մասի 5-րդ կետը շարադրել հետևյալ խմբագրությամբ․ «5) հանրային իշխանության մարմիններում, պետական և համայնքային ոչ առևտրային կազմակերպություններում, պետության կողմից հիմնադրված հիմնադրամներում, 50 և ավելի տոկոս Հայաստանի Հանրապետության և համայնքի մասնակցությամբ առևտրային կազմակերպություններում կոռուպցիոն ռիսկերի գնահատման և կառավարման միասնականությունն ապահովելը, մշակված հակակոռուպցիոն միջոցառումների, ներառյալ՝ բարեվարքության ծրագրերի կատարման նկատմամբ մոնիտորինգ իրականացնելը և դրանց վերաբերյալ իրավասու մարմիններ առաջարկություններ ներկայացնելը․»:
Վերոգրյալից հետևում է, որ վերը նշված մարմինների վրա դրվում է կոռուպցիոն ռիսկերի գնահատում իրականացնելու, հակակոռուպցիոն միջոցառումներ, ներառյալ՝ բարեվարքության ծրագրեր մշակելու, ինչպես նաև դրանք Կոռուպցիայի կանխարգելման հանձնաժողով (այսուհետ՝ Հանձնաժողով) ներկայացնելու պարտականություն։ Մինչդեռ օրենսդրությամբ համապատասխան մարմինների համար նման պարտականություններ չնախատեսելու պարագայում Հանձնաժողովի նշված գործառույթի իրականացումը դառնում է խնդրահարույց։
	 Ընդունվել է:
Նախագծում կատարվել է համապատասխան փոփոխություն։ Նախատեսվել է, որ կոռուպցիոն ռիսկերի գնահատումն իրականացվելու է Կոռուպցիայի կանխարգելման հանձնաժողովի կողմից: 


	2. Նախագծով Օրենքի 24-րդ հոդվածի 1-ին մասի 12-րդ կետը առաջարկվում է շարադրել հետևյալ խմբագրությամբ․ «12) մշակում և հաստատում է կոռուպցիոն ռիսկերի գնահատման, դրա արդյունքում մշակված հակակոռուպցիոն միջոցառումների, ներառյալ՝ բարեվարքության ծրագրերի կատարման նկատմամբ մոնիտորինգի մեթոդաբանությունները, ըստ սահմանված առաջնահերթությունների ընտրված ոլորտներում համակարգում է կոռուպցիոն ռիսկերի ոլորտային գնահատման գործընթացը, ապահովում է ոլորտային հակակոռուպցիոն ծրագրերի մշակումը և դրանց հիման վրա համապատասխան առաջարկությունների ներկայացումը իրավասու մարմիններ»։
Նշվածի արդյունքում ստացվում է, որ Հանձնաժողովին իրավասություն է վերապահվում համակարգել գնահատման գործընթացը, սակայն հստակ չէ, թե ինչ է իրենից ներկայացնում համակարգումն ու ինչպես է Հանձնաժողովը համակարգելու հանրային իշխանության այլ մարմինների կողմից իրականացվող գործընթացը։ Բացի այդ ձևակերպումից բխում է, որ Հանձնաժողովն է սահմանում մարմինների կողմից գնահատման ենթակա ոլորտները, մինչդեռ նման իրավասությունն օրենսդրորեն ամրագրված չէ, որպիսի պարագայում խնդրահարույց կարող է լինել այս կամ այն պետական մարմնին Հանձնաժողովի կողմից որոշված ոլորտում կոռուպցիոն ռիսկերի գնահատում իրականացնելու պարտադրանքը։
Անհասկանալի է նաև նշված կետում օգտագործվող «ապահովում է ոլորտային հակակոռուպցիոն ծրագրերի մշակումը» արտահայտությունը։ Հարց է ծագում, թե ինչ է իրենից ենթադրում և ինչպես է իրականացվում ապահովումը․ ընդ որում, նկատի ունենալով, որ նույն հոդվածի նույն մասի 13-րդ կետում առանձին նշվում է Հանձնաժողովի կողմից մասնագիտական խորհրդատվություն և մեթոդական աջակցություն ցուցաբերելու մասին, ակնհայտ է դառնում, որ ապահովումը պետք է այլ բովանդակություն ունենա։
	Ընդունվել է:
Նախագծում կատարվել է համապատասխան փոփոխություն։ Քննարկվող խնդրահարույց ձևակերպումները Նախագծից հանվել են:


	3. Օրենքի 24-րդ հոդվածի 1-ին մասի 19-րդ կետով նախատեսվում է Հանձնաժողովի լիազորությունը՝ ուսումնասիրելու կոռուպցիոն ռիսկերի գնահատման արդյունքում մշակված հակակոռուպցիոն միջոցառումները, ներառյալ՝ բարեվարքության ծրագրերը, միջոցառումների կատարման վերաբերյալ հաշվետվությունները և, անհրաժեշտության դեպքում, տրամադրելու առաջարկություններ դրանց բարելավման վերաբերյալ։
Այստեղից հետևում է, որ բացի հակակոռուպցիոն միջոցառումներ, ներառյալ՝ բարեվարքության ծրագրեր մշակելու ու Հանձնաժողով ներկայացնելու պարտականությունից, հանրային իշխանության և մյուս նշված մարմինների համար առաջանում է պարտականություն ներկայացնելու միջոցառումների կատարման վերաբերյալ հաշվետվություններ, որպիսի պարտականությունը ևս ուղղակի օրենսդրական ամրագրում չի ստացել։
Նման կարգավորումները, կարծում ենք՝ խնդրահարույց են Սահմանադրության 6-րդ հոդվածի համատեքստում, ուստի վերանայման կարիք ունեն: Ըստ այդմ, առաջարկում ենք դիտարկել, ըստ անհրաժեշտության, «Հանրային ծառայության մասին» և հարակից այլ օրենքներում փոփոխություններ կատարելու նպատակահարմարության հարցը՝ Նախագծով առաջարկվող իրավակարգավորումների ամբողջականությունն ու իրավական որոշակիությունն ապահովելու նպատակով։
	Ընդունվել է:
Նախագծում կատարվել է համապատասխան փոփոխություն։


	4. Կարծում ենք՝ լրացուցիչ հիմնավորման կարիք ունեն «Տեղական ինքնակառավարման մասին» օրենքի փոփոխությունները։ Եթե հակակոռուպցիոն ծրագրերի մշակման մեթոդաբանության մասով փոփոխությունը լիովին հիմնավորված է (նշված օրենքի 35-րդ հոդվածի 4-րդ մաս), ապա նույնը չենք կարող ասել «Տեղական ինքնակառավարման մասին» օրենքի 18-րդ հոդվածի 1-ին մասի 41.5-րդ կետն ու 35-րդ հոդվածի 1-ին մասի 29.1-ին կետն ուժը կորցրած ճանաչելու առնչությամբ, որոնցով սահմանվում էին հակակոռուպցիոն ծրագրեր մշակելու և համայնքի ավագանու հաստատմանը ներկայացնելու համայնքի ղեկավարի լիազորությունն ու համայնքի ավագանու լիազորությունը՝ հաստատելու ներկայացված ծրագիրը՝ նկատի ունենալով, որ առաջարկվող օրենսդրական կարգավորումների պարագայում յուրաքանչյուր մարմին ինքն է մշակում իր հակակոռուպցիոն միջոցառումների ծրագիրը։
	Ընդունվել է:
Նախագծում կատարվել է համապատասխան փոփոխություն։


	5. Հիմնավորման մի զգալի հատված վերաբերում է Հանձնաժողովի հաստիքների ավելացման հիմնախնդրին, ինչպես նաև համապատասխան մասնագետներին ներկայացվող պահանջներին ու մասնագիտական վերապատրաստումներին։ Նշված հարցերը դուրս են Նախագծի կարգավորման առարկայից, ուստի վերաբերելի չեն։
Նույնը վերաբերում է նաև Հանձնաժողովի և հանրային ու մասնավոր ոլորտների սուբյեկտների համագործակցության, քաղաքական աջակցության որոշակի մակարդակի անհրաժեշտության վերաբերյալ դիտարկումներին։
Հիմնավորման մեջ խոսվում է նաև կոռուպցիոն ռիսկերի կառավարման համակարգի ներդնման փուլային մոտեցման, կոռուպցիոն ռիսկերի գնահատման տարբեր տեսակների՝ ներքին և արտաքին գնահատումների մասին, որոնց վերաբերյալ նշումներ առկա չեն Նախագծում։ Հիմնավորումը հնարավորություն է տալիս ենթադրել, որ դրանք Հանձնաժողովի կողմից մշակման ենթակա մեթոդաբանությամբ կարգավորման ենթակա հարցեր են։
Հիմնավորումից բխում է նաև, որ կոռուպցիոն ռիսկերի գնահատման ժամկետները, գնահատման ոլորտի ընտրության չափանիշները սահմանվելու են մեթոդաբանությամբ, ընդ որում դուրս են լինելու գնահատման ենթակա մարմնի իրավասության շրջանակից։ Հանձնաժողովին նմանօրինակ լիազորություն վերապահելը պետք է ունենա համապատասխան իրավական հիմք՝ լիազորող նորմ, որը պետք է լինի որոշակի, բավականաչափ հստակ՝ օրենսդրի կամքի բովանդակությունն ու սահմանները հասկանալու համար:
Բացի այդ, արտաքին գնահատումը կարող է ենթադրել մարմիններից տարբեր տեսակի փաստաթղթեր կամ տեղեկություններ պահանջելու անհրաժեշտություն, որպիսի իրավասությունը, ինչպես նաև այդպիսիք տրամադրելու պարտականությունը ևս պետք է ամրագրված լինեն օրենքով։
	 Ընդունվել է:
Հիմնավորումը խմբագրվել է:


	6. Այսպիսով, կարծում ենք, Նախագծով առաջարկվող լուծումները հատվածական են և չեն կարող ապահովել հետապնդվող նպատակի իրացումը։
Ուստի, առաջարկում ենք Նախագծով սահմանել, թե ինչ է իրենից ներկայացնում մեթոդաբանությունը (որը պետք է լինի որոշակի գործառույթի իրականացման համար անհրաժեշտ հնարքների, եղանակների, մեթոդների նկարագիր)՝ բացառելով դրանով փաստացի մեթոդաբանության մեջ չմտնող, այլ մարմինների վրա պարտականություններ դնող կարգավորումների նախատեսումը։
Պետք է նաև նկատի ունենալ, որ կոռուպցիոն ռիսկերի գնահատումն ու դրանից բխող մյուս գործընթացները՝ հակակոռուպցիոն ծրագրերի մշակում և այլն, լրացուցիչ բեռ են համապատասխան մարմինների համար, և կարող են հանգեցնել ծախսերի ավելացման։
Նշված գործառույթն իրենից ներկայացնում է որոշակի մասնագիտական պատրաստվածություն, գիտելիքներ պահանջող աշխատանք, որն իրականացնելու համար հնարավոր է անհրաժեշտություն առաջանա ներգրավելու նոր ռեսուրսներ, ինչն իր հերթին ևս դժվարություններ կարող է առաջացնել՝ նկատի ունենալով ոլորտի առանձնահատկությունները։
Ընդ որում, նշված գործընթացն իրականացնելու պարտականությունը պետք է հստակ օրենսդրական ամրագրում ունենա, որպեսզի ապահովվի նաև դրանից բխող գործառույթներն իրականացնող անձանց լիազորությունների հստակությունը և իրավական հիմք լինի այդպիսիք համապատասխան պաշտոնի անձնագրում կամ պայմանագրում նախատեսելու համար։
	 Ընդունվել է։
Նախագծում կատարվել է համապատասխան փոփոխություն։ 


	15. Շրջակա միջավայրի նախարարություն
	06.05.2024թ.

	
	№ 1/04.7/5017-2024

	Առաջարկություններ և դիտողություններ առկա չեն։
	

	16. Տարածքային կառավարման և ենթակառուցվածքների նախարարություն
	10․05․2024

	
	№ ԳՍ/14.1/14010-2024

	1. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագիծն առաջարկում ենք շարադրել կցվող խմբագրությամբ, այլապես՝ ներկայացվող տարբերակով ՏԻՄ-երը զրկվում են հակակոռուպցիոն միջոցառումների ծրագիր հաստատելու լիազորությունից:
Կցվող խմբագրություն․
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Տեղական ինքնակառավարման մասին» 2002 թվականի մայիսի 7-ի ՀՕ-337 օրենքի 35-րդ հոդվածի 4-րդ մասի «Սույն հոդվածի 1-ին մասի 29.1-ին կետով նախատեսված տեղական հակակոռուպցիոն ծրագիրը կազմելու նպատակով սույն օրենքի 9-րդ հոդվածի 4-րդ մասով նախատեսված՝ Հայաստանի Հանրապետության կառավարության լիազոր մարմինը» բառերը փոխարինել «Կոռուպցիայի կանխարգելման հանձնաժողովը» բառերով:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
	Մասամբ է ընդունվել:
 «Տեղական ինքնակառավարման մասին» օրենքում փոփոխություններ կատարելու մասին» օրենքի նախագիծը հանվել է նախագծերի փաթեթից:

	17. Արդարադատության նախարարություն
	06.08.2024թ․

	
	№ 12.1.2/31030-2024

	1. Նախագծերով առաջարկվող կարգավորումների ուսումնասիրությունից պարզ է դառնում, որ կոռուպցիոն ռիսկերի գնահատման գործընթացը համալիր գործողությունների ամբողջություն է։ Դա ենթադրում է և՛ Կոռուպցիայի կանխարգելման հանձնաժողովի, և՛ պետական մարմինների կողմից ակտիվ գործողությունների իրականացում։ Միաժամանակ, կոռուպցիոն ռիսկերի գնահատման շրջանակներում ծագում են որոշակի լրացուցիչ պարտականություններ պետական և տեղական ինքնակառավարման մարմինների համար։ Ընդ որում, պետական մարմինների համար սահմանվող պարտականությունների շրջանակը Նախագծով չի հստակեցվում, իսկ կոռուպցիոն ռիսկերի գնահատման մեթոդաբանությունը, որը մշակվելու է սույն օրենսդրական փոփոխությունների իրականացման արդյունքում, չի կարող պարունակել դրույթներ, որոնք կսահմանեն պարտականություններ հանրային իշխանության մարմինների համար։ Նման պայմաններում խնդրահարույց է Նախագծով Հանձնաժողովին տրված լիազորությունների իրացումը վերջինիս կողմից։
Ուստի անհրաժեշտ է սահմանել հստակ կարգավորումներ անկախ և ինքնավար մարմինների, պետական կառավարման համակարգի մարմինների, տեղական ինքնակառավարման մարմինների գործունեությունը կարգավորող օրենսդրական ակտերում, ինչպես նաև սահմանադրական կարգավիճակ ունեցող կամ անկախության սահմանադրաիրավական երաշխիքներ ունեցող այլ մարմիններում, որոնք ուղղված կլինեն այդ մարմիններում կոռուպցիոն ռիսկերի գնահատման կառուցակարգերի ներդրմանը և միաժամանակ կպահպանեն կոռուպցիոն ռիսկերի գնահատման ինստիտուտի ընդհանուր տրամաբանությունը։
Գտնում ենք, որ օրենսդրական մակարդակում հստակորեն պետք է սահմանել հանրային իշխանության մարմինների իրավունքների և պարտականությունների այն շրջանակը, որն անհրաժեշտ է կոռուպցիոն ռիսկերի գնահատման գործընթացի արդյունավետ իրականացման համար։
	Մասամբ է ընդունվել:
 Նախագծում կատարվել է համապատասխան փոփոխություն։ 


	2․ Նախագծով նախատեսվում է, որ ըստ սահմանված առաջնահերթությունների ընտրված ոլորտներում Հանձնաժողովը համակարգում է կոռուպցիոն ռիսկերի ոլորտային գնահատման գործընթացը։
Հարկ է նշել, որ առաջնահերթությունների սահմանումը չպետք է կրի կամայական բնույթ։ Այն պետք է ունենա իրավական ակտի տեսք։ Ընդ որում, գտնում ենք, որ առաջնահերթությունների որոշման վերաբերյալ իրավական ակտը պետք է ունենա նորմատիվ բնույթ և քննարկվի շահագրգիռ մարմինների հետ։ Ուստի առաջարկվում է նախագծում նախատեսել հստակ լիազորող նորմ, որը հնարավորություն կտա Հանձնաժողովին նորմատիվ իրավական բնույթ ունեցող որոշմամբ սահմանել այն ոլորտները, որտեղ առաջնահերթության կարգով կիրականացվեն կոռուպցիոն ռիսկերի գնահատում։
	Մասամբ է ընդունվել:
Նախագծում կատարվել է համապատասխան փոփոխություն։ Նախագծով սահմանվել է, որ հանրային իշխանության մարմիններում, առողջապահության, սոցիալական պաշտպանության, շրջակա միջավայրի պահպանության, փորձագիտության, կառուցապատման կամ ներդրումային ծրագրերի ապահովման բնագավառներում գործունեություն իրականացնող կամ վերջին երեք տարվա ընթացքում պետական բյուջեից սուբսիդիաներ կամ դրամաշնորհներ ստացած պետական և համայնքային ոչ առևտրային կազմակերպություններում, պետության կողմից հիմնադրված հիմնադրամներում, հիսուն տոկոս և ավելի պետական կամ համայնքի կամ պետական ու համայնքի բաժնեմասեր (հանրագումարով) ունեցող ընկերություններում իրականացվելու են կոռուպցիոն ռիսկերի գնահատումներ: Գնահատումն իրականացվելու է Կոռուպցիայի կանխարգելման հանձնաժողովի կողմից։ 

	3. Օրենսդրական մակարդակում պետք է հստակ կարգավորել կոռուպցիոն ռիսկերի գնահատման գործընթացը։ Նախագծի ուսումնասիրությունից պարզ է դառնում, որ Հանձնաժողովի կողմից մշակված կոռուպցիոն ռիսկերի գնահատման մեթոդաբանության հիման վրա պետք է իրականացվի ռիսկերի գնահատում։ Նախագծով նաև սահմանվում է հակակոռուպցիոն ծրագրերի և բարեվարքության ծրագրերի մշակման գործընթաց, ինչպես նաև ամբողջ գործընթացի նկատմամբ մոնիթորինգի կառուցակարգերի սահմանում։ Սակայն հարկ է նշել, որ առաջարկվող կարգավորումների պարագայում հստակորեն չի սահմանվում թե ում կողմից պետք է իրականացվեն կոռուպցիոն ռիսկերի գնահատումները ըստ սահմանված մեթոդաբանության,  մշակվեն հակակոռուպցիոն և բարեվարքության ծրագրերը, ինչպես պետք է իրականացվի մոնիթորինգի գործընթացը և այլն։
Ընդ որում, քննարկվող հարցերը ենթակա չեն կարգավորման կոռուպցիոն ռիսկերի գնահատման մեթոդաբանության շրջանակներում, քանի որ, ինչպես արդեն նշվեց, դրանք վերաբերում են հանրային իշխանության մարմինների լիազորությունների և պարտականությունների շրջանակի վերանայմանը։
Նման պարագայում առաջարկում ենք «Կոռուպցիայի կանխարգելման հանձնաժողովի» մասին օրենքում և այլ մարմինների գործունեությունը կարգավորող օրենսդրությունում սահմանել կոռուպցիոն ռիսկերի գնահատման ամբողջական գործընթացը՝ հստակեցնելով Կոռուպցիայի կանխարգելման հանձնաժողովի, հանրային իշխանության այլ մարմինների լիազորությունները, իրավասությունները և պարտականությունները, Հանձնաժողովի և այլ մարմինների փոխհարաբերությունների շրջանակը։
	Ընդունվել Է:
 Նախագծում կատարվել է համապատասխան փոփոխություն։ 


	4. Նախագծերի փաթեթի շրջանակներում առաջարկվում է փոփոխություն իրականացնել նաև «Տեղական ինքնակառավարման մասին» օրենքում։ Մասնավորապես, առաջարկվում է ուժը կորցրած ճանաչել նշված օրենքի 18-րդ հոդվածի 1-ին մասի 41.5-րդ կետը, 35-րդ հոդվածի 1-ին մասի 29.1-ին կետը և նույն հոդվածի 4-րդ մասը։ Այս նորմերով կարգավորվում են համայնքի ավագանու և ղեկավարի հակակոռուպցիոն ծրագրերի ներկայացման և հաստատման վերաբերյալ լիազորությունները։
Սակայն, հարկ է նշել, որ սույն կարգավորումները ուժը կորցրած ճանաչելուն զուգահեռ չեն սահմանվում Տեղական ինքնակառավարման մարմիններում կոռուպցիոն ռիսկերի գնահատման առանձնահատկությունները։
Միաժամանակ, հաշվի առնելով այն հանգամանքը, որ Երևան քաղաքում տեղական ինքնակառավարման հետ կապված հարաբերությունները կարգավորվում են «Երևան քաղաքում տեղական ինքնակառավարման մասին» օրենքով, անհրաժեշտ է կոռուպցիոն ռիսկերի գնահատման հետ կապված հարաբերությունների առանձնահատկությունները սահմանել նաև այս օրենքի շրջանակներում։
	Մասամբ է ընդունվել:
 «Տեղական ինքնակառավարման մասին» օրենքում փոփոխություններ կատարելու մասին» օրենքի նախագիծը հանվել է նախագծերի փաթեթից:
 

	5. Ինչ վերաբերում է պետական և համայնքային ոչ առևտրային կազմակերպություններում, պետության կողմից հիմնադրված հիմնադրամներում, 50 և ավելի տոկոս Հայաստանի Հանրապետության և համայնքի մասնակցությամբ առևտրային կազմակերպություններում կոռուպցիոն ռիսկերի գնահատման կառուցակարգերի ներդրմանը, ապա հարկ է նշել, որ այս դեպքում ևս առկա է վերոգրյալ կազմակերպությունների գործունեությունը կարգավորող օրենսդրությունում փոփոխություններ իրականացնելու հնարավորությունը դիտարկելու անհրաժեշտություն։
	 Չի ընդունվել:
Կոռուպցիոն ռիսկերի գնահատումը գործընթաց է, որի միջոցով մարմինը կամ կազմակերպությունը բացահայտում, վերլուծում և գնահատում է իր գործառույթներում առկա ռիսկերը՝ հակակոռուպցիոն միջոցառումների ծրագրի ընդունման միջոցով կառավարելով դրանք և նվազեցնելով կոռուպցիոն դրսևորումների առաջացման հնարավորությունը: Այս գործընթացը յուրաքանչյուր մարմնի կամ կազմակերպության ներքին հսկողական համակարգի մաս է կազմում, հետևաբար վեջիններիս լիազորությունների շրջանակում արդեն իսկ ներառված է համակարգի ներդրումից բխող գործողությունների իրականացումը:
Հանձնաժողովի դերն այս գործընթացում համակարգի միասնականության ապահովումը և մասնագիտական խորհրդատվության տրամադրումն է՝ հաշվի առնելով, որ կոռուպցիոն ռիսկերի գնահատումն առաջին հերթին կոռուպցիայի կանխարգելման նպատակ է հետապնդում:

	18. ՀՀ վարչապետի աշխատակազմի իրավաբանական վարչություն
	24.12.2024

	
	02/10.39/44307-2024

	«Կոռուպցիայի կանխարգելման հանձնաժողովի մասին» օրենքում լրացումներ կատարելու մասին» ՀՀ օրենքի նախագծի 2-րդ հոդվածի 1-ին մասի համաձայն՝ հանձնաժողովը մշակում և հաստատում է կոռուպցիոն ռիսկերի գնահատման մեթոդաբանությունը: Գտնում ենք, որ նշված դրույթի բովանդակությունը որոշակիացման անհրաժեշտություն ունի այն տեսանկյունից, թե ինչ է ենթադրելու նշված՝ կոռուպցիոն ռիսկերի գնահատման մեթոդաբանությունը:

	Ընդունվել է:
Նախագծում կատարվել է համապատասխան փոփոխություն։



	2.  Նույն նախագծի 2-րդ հոդվածի 2-րդ մասով, որպես հանձնաժողովի լիազորություն նախատեսվում է, որ մինչև յուրաքանչյուր տարվա հուլիսի 30-ը կոռուպցիոն ռիսկերի գնահատման առաջնահերթությունների, այդ թվում՝ գնահատման ենթակա մարմինների, կազմակերպությունների և ոլորտների շրջանակի վերաբերյալ առաջարկ է ներկայացնում ՀՀ կառավարություն: Նշված լիազորության բովանդակությունը ևս որոշակիացման անհրաժեշտություն ունի, քանի որ անհասկանալի է, թե Կառավարությանը առաջարկություն ներկայացնելը ինչ իրավական հետևանքներ է ենթադրելու:
	Ընդունվել է:
Նախագծից հանվել է վերոնշյալ դրույթը։

	3.  «Երևան քաղաքում տեղական ինքնակառավարման մասին» օրենքում փոփոխություն և լրացումներ կատարելու մասին» ՀՀ օրենքի նախագծի 1-ին հոդվածում նշվում է տեղական հակակոռուպցիոն միջոցառումների ծրագրի նախագծի մասին, սակայն դրա բովանդակությունը որոշակիացված չէ, մասնավորապես՝ պարզ չէ, թե ինչ բնույթի և բովանդակության փաստաթուղթ է այն լինելու:

	Ընդունվել է:
Նախագծերի փաթեթից հանվել է «Երևան քաղաքում տեղական ինքնակառավարման մասին» օրենքում փոփոխություն և լրացումներ կատարելու մասին» ՀՀ օրենքի նախագիծը։

	19. ՀՀ վարչապետի աշխատակազմի պետաիրավական վարչություն
	24.12.2024

	
	02/10.39/44307-2024 

	1. Նախագծով առաջարկվում է Կոռուպցիայի կանխարգելման հանձնաժողովի լիազորությունների շրջանակում նախատեսել հանրային իշխանության մարմիններում, պետական և համայնքային ոչ առևտրային կազմակերպություններում, պետության կողմից հիմնադրված հիմնադրամներում, 50 և ավելի տոկոս Հայաստանի Հանրապետության և համայնքի մասնակցությամբ առևտրային կազմակերպություններում կոռուպցիոն ռիսկերի գնահատման և կառավարման միասնականության ապահովումը:  Հարկ է նկատել, սակայն, որ նման ընդհանրական ձևակերպումը խնդրահարույց է որոշակիության տեսանկյունից, այն հաշվառմամբ, որ պարզ չէ, թե Հանձնաժողովին վերապահվող հիշյալ գործառույթն ինչպես է իրականացվելու, իրավասությունների ինչ ծավալ է ենթադրելու, դրա շրջանակներում Հանձնաժողովի կողմից իրականացվելիք ինչպիսի գործողություններ են ակնկալվելու:  

	Ընդունվել է:
Նախագծում իրականացված փոփոխություններով հստակեցվել են Կոռուպցիայի կանխարգելման հանձնաժողովի, ինչպես նաև այլ մարմինների լիազորությունների և գործառույթների շրջանակը կոռուպցիոն ռիսկերի գնահատման շրջանակներում:
Նախագծի 2-րդ հոդվածում սահմանվում է կոռուպցիոն ռիսկերի գնահատման և կառավարման միասնականության ապահովման գործառույթից բխող՝ Հանձնաժողովի լիազորությունների հետևյալ շրջանակը․
1. Մեթոդաբանության մշակում և հաստատում, 
2. Իրավասու մարմիններ կոռուպցիոն ռիսկերի գնահատման արդյունքներով արձանագրված խնդիրների լուծմանն ուղղված քայլեր ձեռնարկելու վերաբերյալ առաջարկությունների ներկայացում, 
3. Մասնագիտական խորհրդատվության ցուցաբերում:
Լիազորությունների այս շրջանակն ինքնին հստակեցնում է վերը նշված գործառույթը՝ սահմանելով, թե կոնկրետ ինչ լիազորություններ են վերապահվում Հանձնաժողովին նշված գործառույթն իրականացնելու նպատակով։

	2. Նախագծով սահմանվում է, որ Կոռուպցիայի կանխարգելման հանձնաժողովը մինչև յուրաքանչյուր տարվա հուլիսի 30-ը կոռուպցիոն ռիսկերի գնահատման առաջնահերթությունների, այդ թվում՝ գնահատման ենթակա մարմինների, կազմակերպությունների և ոլորտների շրջանակի վերաբերյալ առաջարկ է ներկայացնում Հայաստանի Հանրապետության կառավարություն: Մինչդեռ, պարզ չէ նշված առաջարկը Կառավարություն ներկայացնելու նպատակը, մասնավորապես՝ այն ստանալուց հետո վերջինիս կողմից իրականացվելիք գործողությունների շրջանակը: 
	Ընդունվել է:
Նախագծից համապատասխան դրույթը  հանվել է։ 

